PREDSTAVLJEN IZVJEŠTAJ O IMPLEMENTACIJI ARHUSKE KONVENCIJE U BOSNI I HERCEGOVINI 2021-2025 GODINA

U Ženevi je od 17-21 novembra održan Sastanak strana potpisnica Arhuske konvencije na kojoj je prezentovan i Izvještaj iz sjene o implementaciji Arhuske konvencije u Bosni i Hercegovini za izvještaji period 2021-2025 godina. Ispred pet Arhus centara u Bosni i Hercegovni, sastanku je prisustvovao Ratko Pilipović, pravnik Udruženja Centar za životnu sredinu iz Banja Luke.

Na pomenutom sastanku iznešeno je stanje u Bosni i Hercegovni po pitanju implementacije Arhuske konvencije u praksi, dok je na popratnim događajima predstavljen kompletan Izvještaj, te je posebno predstavljen dio Izvještaja koji se odnosi na branitelje. U saradnji sa OSCE organizovan je i također popratni događaj na kome je kratko predstavljen rad pet Arhus centara u Bosni i Hercegovini.

GOVOR


Poštovani, 

U Bosni i Hercegovini je već godinama nestabilna politička situacija u kojoj se često osporava ili čak negira put ka Evropskoj uniji, dok se istovremeno ponekad „ekspresno“ usvajaju rješenja iz evropskih direktiva, bilo da je u cilju zaštite ili iskorištavanja prirode i njenih resursa. Sva elementarna prava uspostavljena Arhuskom konvencijom u velikoj mjeri su impelmentirana u pozitivno pravne propise entiteta Bosne i Hercegovine, ali njena primjena u praksi još uvijek izostaje u pojedinim sektorima, u punom kapacitetu. 

Od početaka primjene Arhuske konvencije do danas, građani su prešli dugačak put uviđajući da je iskorištavanje prirodnih resursa Bosne i Hercegovine meta internacionalih kompanija. Lokalnim zajednicama priroda je jedino što je ostalo i za što je vrijedno boriti se. Zato danas građani Bosne i Hercegovine, aktivno konzumiraju prava iz sva tri stuba konvencije, ponekad svjesno kršeći zakon stavljajući sebe u ulogu boraca za zaštitu prirode.

Povećani broj zahtjeva građana za javnim objavljivanjem informacija, učestovanje javnosti u postupcima izdavanja dozvola i korištenje pravnih lijekova pokazatelji su aktivnog učešća građana u različitim procesima u oblasti životne sredine. Uz pomoć Arhus centara u Bosni i Hercegovini stanovnici lokalnih zajednica danas pravovremeno reaguju na štetne projekte. 

Da bi se priroda racionalno iskorištavala potrebno je ulagati dodatne napore i to zavisi od svih učesnika: donosioca odluka, nadzornih organa, invesitora, izrađivača sudija uticaja, civilnog sektora, međunarodnih institucija. Svi imaju svoju ulogu i zadatke ali poneki učesnici nekad zamijene te uloge, pa primjena Arhuske konvencije bude otežana u praksi. U takvim situacijama, civilni sektor postaje korektorektivni faktor, preuzima ulogu nadzornog organa često ukazujući i ispravljajući mnoge uočene nedostatke.

Arhus centri u Bosni i Hercgovini su do sada nebrojeno puta ukazali na selektivnu primjenu zakoni u pojedinim aktivnostima investitora, iako su takve aktivnosti od javnog interesa. Arhuska konvencija mora biti prvi odbrambeni štit u zaštiti životne sredine i prirode. Da bi se to i desilo, potrebno je da svi akteri igraju svoje uloge. 
